
MINUTI

IĊ-CHAIRPERSON (Onor. Etienne Grech): Onor. Membri, għandna qbil bejn iż-żewġ naħat tal-Kamra sabiex nagħtu bidu għal din il-laqgħa avolja m’għandniex quorum.  

Il-Minuti tal-Laqgħa Nru 35 li saret nhar l-Erbgħa, 17 ta’ Ġunju 2020 ġew ikkonfermati.

APPROVAZZJONI TAL-MEMBRI FI ĦDAN IL-GUARDIANSHIP BOARD

IĊ-CHAIRPERSON: Kif tistgħu taraw mill-aġenda tagħna llum għandna l-approvazzjoni tal-membri fi ħdan il-Guardianship Board. Quddiemkom għandkom issibu l-lista sħiħa tal-membri li jifformaw dan l-imsemmi bord li skont il-liġi għandu jiġi mġedded kull tliet snin. Għandkom xi oġġezzjoni għal xi membru partikolari? 

ONOR. MARIA DEGUARA: Prof. Angela Abela f’liema qasam taħdem? Fil-mediċina? 

IĊ-CHAIRPERSON: Għandha dottorat fil-psikoloġija. 

ONOR. MARIA DEGUARA: Psikoloġista? 

IĊ-CHAIRPERSON: Iva. 

DR ELAINE BURMINGHAM (Research Analyst): Ir-remit tagħha huwa pjuttost wiesa’ għaliex għandha l-wellbeing tas-soċjetà, is-social areas kollha, it-tfal, il-familja, eċċ. Dawk huma kollha l-areas of expertise tagħha. 

IĊ-CHAIRPERSON: Il-Kummissarju għas-Saħħa għadu s-Sur Charles Messina? 

ONOR. MARIA DEGUARA: Iva. 

IĊ-CHAIRPERSON: Jiġifieri dawn ġew magħżulin minnu. 

ONOR. MARIA DEGUARA: Le, hawn miktub li ġew magħżula mill-Imħallef Emeritus Geoffrey Valenzia.  

IĊ-CHAIRPERSON: Iva, imma nnominati mill-Kummissarju għas-Saħħa.

ONOR. MARIA DEGUARA: Iva, imma l-ewwel wieħed biss. 

IĊ-CHAIRPERSON: Hemm xi oġġezzjoni għall-membri msemmija? (Onor. Membri: Le) Mela l-membri fi ħdan il-Guardianship Board għas-sena 2020-2023 ġew approvati mill-Membri preżenti. Jekk ma fadal xejn aktar fuq l-aġenda nistgħu naġġornaw din il-laqgħa għal data oħra li tiġi komunikata lilkom aktar ‘il quddiem. Nirringrazzjakom. 

Fis-2.21 p.m il-laqgħa ġiet fi tmiemha u l-Kumitat aġġorna għal data u b’aġenda li jiġu komunikati aktar tard. 

